
1 Fakamatala ki he Mātu’a: Ko hono malu’i ho’o fānaú mei he taunakita — Tongan 

‘E lava ke ta’ofi  ‘e he ngaahi mātu’á ‘ae taunakita ‘aki 
‘enau tokanga ki he ngaahi faka’ilonga 
Fakatokanga ki ha ngaahi liliu ‘i he anga pe tō’onga ‘o ho’o fanaú ‘a ia 
‘oku ‘asi ‘i lalo: 

•		 Ko hono lea’aki ha ngaahi me’a hangē ko e, “Amusia ange 
ne u mate,” pe ko e “Amusia ange na’e ‘ikai fa’ele’i au.” 

•		 Ko ‘ene holomui mei he ngaahi ‘ekitivitií, mo e fakamama’o 
mei he fāmilí mo e ngaahi kaungāme’a• 
Ko e liliu ‘i he’ene ‘ulungāangá, ko e liliu ‘i he’ene kaí pe 
mohé, ko ‘ene kau ‘i he ngaahi me’a fakatu’utāmaki ‘e ala 
fakatupu lavea kiate ia pe ko ha ni’ihi kehe, pea ko hono• 
ngāue kovi ‘aki ‘ae faito’o kona tapu mo e kava mālohí. 
Ko ‘ene ‘oange ‘ene ngaahi me’a fakaekita ki he ni’ihi kehé• 
pea mo ‘ene lea fakamavae ki he ni’ihi ‘o hangē he ‘ikai te 
nau toe fetaulaki. 

• 
Ko ‘ene liliu vave mei he fu’u lotomamahi fau ki he fu’u 
fiefia fau ta’e ‘i ai hano ‘uhinga. 
Ko ‘ene ongo’i ‘e ‘ikai ha toe amanaki ‘o ka ne ka 
fehangahangai mo e ngaahi me’a hangē ko e mate ha taha 
‘ofeina ko e mavae mo e kaume’á, ko e kē lahi pe fakakikihi 
mo e kaungāme’a leleí, ko e ngaahi faingata’a ‘i he akó, ko 
hono ngaohikovi’i ia, ko e feitama kei talavou (te’eki ai ke 
na mali), pe ko ha toe me’a fakatupu lotomamahi kehe. 

Fakapapau’i ange ki ai, “‘Oku ‘ikai
te ke tokotaha ‘i he me’á ni.” 

‘E lava ke tokoni ‘e he 
ngaahi mātu’á ‘aki ‘enau 
talanoa ‘o kau ki he 
taunakita. 
‘Oku fu’u pelepelengesi ‘ae me’a 
ko ‘eni. Ko e tokolahi taha ‘ae 
ngaahi mātu’á ‘oku nau tailiili na’a 
teke atu pē ‘e he talanoa ‘o kau 
ki he taunakitá ‘a ‘enau fānaú 
ke fakahoko ‘ae fili ko iá. Ka ko 
e mo’oní, ko e meimei kotoa ‘ae 
fānau ‘oku ngali ‘e taunakitá, kuo 

nau ‘osi fakakaukau kinautolu ki ai. 
‘Oku ‘ikai ke fakalahi ‘e he 
talanoa ‘o kau ki he taunakitá ‘ae 
mālava ke hoko ia. Kapau ‘okú 
ke fakatokanga’i ha ngaahi liliu ‘i 
he tō’onga mo’ui ‘o ho’o fānaú pe 
ko ‘enau ngaahi ‘ekitivitií, ‘eke ha 
ngaahi fehu’i. “Talu ē, ‘oku kehe 
ho’o anga. Ko e hā ‘ae me’a ‘oku 
hokó?” “‘Okú ke fehangahangai mo 
e ngaahi faingata’a, pea ‘oku ou 
manavāsi’i ‘o kau kiate koe.” 

‘E lava ke tokoni ‘e he 
ngaahi mātu’á ‘aki ‘enau 
fehu’i’aki ha ngaahi fehu’i 
hangatonu ‘o kau ki he 
taunakita. 
‘Oku faingata’a ke ‘eke ‘ae ngaahi 
fehu’i ko ‘eni. Ko ia aí, ‘e ala tokoni 
ke ‘uluaki ako ‘ae ngaahi fehu’í ni ‘o 
le’o lahi kimu’a peá ke toki talanoa 
mo ho’o fānaú. “‘Okú ke pehē nai ‘e 
toe sai ange ‘ae ngaahi me’a ‘i ho’o 
mo’uí?” “Kuó ke fakakaukau nai ki 
he taunakita?” “‘Okú ke pehē nai te 
ke taunakita?” 
Kapau kuo ‘osi fakakaukau ho’o 
fānaú ki he taunakita, ‘oku fu’u 
mahu’inga ‘aupito ke ke toe ‘eke ha 
ngaahi fehu’i ke ma’u ha fakamatala 
faka‘auliliki ange. “Kuó ke ‘osi 



 

 

 

 

 

 

2 Fakamatala ki he Mātu’a: Ko hono malu’i ho’o fānaú mei he taunakita — Tongan 

fakakaukau pe ‘e anga fēfē ho’o taunakita?” “Te 
ke lava ma’u ha _______?” “”Okú ke ‘ilo pe te ke 
ma’u ‘i fē ha _______?” (fakahū atu heni ‘ae me’a 
na’á ne tala atu, hangē ko e ngaahi fo’i ‘akaú, 
me’a faná, pe ko e ngaahi alā me’a pehē.) “Kuó 
ke ‘osi fakakaukau pe te ke taunakita ‘afē?” 
Ko e faka’auliliki ange ‘enau fakamatalá, ko e 
pelepelengesi ange e palopālema, pea ‘e fiema’u 
‘i he vave tahá ‘ae tokoni fakapalofesinalé. Kole 
‘ae tokoni. ‘E ala tokoni atu e kau palofesinale 
faka’atamaí ‘i he api ako ho’o fānaú. ‘E ala tokoni 
foki e kau taki fakalotú mo e kau taki fakakoló. 
‘Oku ‘ikai te ke tu’u tokotaha ‘i he me’á ni. 

Ko e ngaahi tokoni ki ho’o talanoa mo 
ho’o fānaú 

•		 ‘Oua na’a ‘i ai ha me’a ‘e ala to’o e tokanga a 
koe mo ho’o fānaú - hangē ko e televīsoné, 
telefoní, pe ko e talanoa mo e ni’ihi kehé. 

•		 Tauhi ho’o le’ó ke le’o si’i pea ‘ai ho mata ke 
ngali nonga 

•		 ‘Eke ha ngaahi fehu’i pea fanongo fakalelei ki 
ho’o fānaú. Talanoa mata ki he mata. 

•		 ‘Oua na’a ke feinga ke pule’i e talanoa. Tuku 
ke lea ho’o fānaú. ‘Oua te ke lea lolotonga 
‘enau lea, ‘oua kaila, pea ‘oua faka’ilifia’i pe 
tuku hifo’i ia. 

•		 Kapau e ‘ita ‘a koe mo ho’o fānaú, tuku e 
talanoá, fakamomoko hifo, pea toki hoko atu. 

•		 Fakamamafa’i hono poupou’i ho’o fānaú. ‘Oua 
na’á ke ‘ita ‘e koe koe’uhí ko e ‘ita pe loto fo’i ‘a 
ho’o fānaú. 

•		 Tokanga ki he lolotongá ni mo e kaha’ú, kae 
‘ikai e kuo hilí. 

Kapau ‘oku ‘ikai ke fietalanoa ‘a ho’o fānaú mo 
koe, fakapapau’i ange ‘okú ke ‘ofa ai. Tala ange ki 
ai ‘e lava ke ne talanoa mo ha tokotaha lalahi ‘okú 
ne anga ‘ofa, hangē ko e kau faifale’i, taki fakalotú, 
pe ko ha toe palofesinale kehe. 

Ko e ngaahi me’a ke ke fai ‘o kapau ‘e 

asi e ngaahi faka’ilonga ‘oe taunakita
	

•		 ‘Oua na’a tuku ke nofo tokotaha ‘a ho’o 
fānaú 

•		 Tala ange ki ai, “‘Oku ou ‘ofa ‘iate koe, 
pea teu ma’u ha taha ‘e mahino ange ki ai 
‘a koe ke tokoni’i koe. 

•		 Ma’u ha tokoni ‘aki ho’o tā ki he 911 (‘i 
Amelika) pe ki he pōlisí pe ha toe taha 
kehe ‘e lava ke tokoni atu pe ‘ave’i ange 
ho’o fānaú ki he falemahaki ofi tahá. 

•		 To’o mei ho ‘apí e ngaahi me’a 
fakatu’utāmaki (tautautefito ki he ngaahi 
me’a faná mo e ngaahi fo’i ‘akaú) pe loka’i 
kinautolu ‘i ha potu ‘oku malu. 

•		 Fakapapau’i ange ki ai, “‘Oku ‘ikai te ke 
tokotaha ‘i he me’á ni.” “‘Ko e taunakitá, 
‘oku ‘ikai ke teitei hoko ia ha me’a ke ke 
fai.” “Te u ma’u e tokoni te ke fiema’u.” 

